2

Crynodeb o'r Rhaglenni Ymgysylltu â Chyflogaeth – Cyflwyniad

Gan weithio ochr yn ochr â phartneriaid byddwn yn mabwysiadu dull un tîm o fynd i'r afael â thlodi yn yr ardaloedd mwyaf difreintiedig ledled Sir Gaerfyrddin. Bydd y Rhaglenni Ymgysylltu â Chyflogaeth yn cael eu darparu drwy amrywiaeth o ffrydiau ariannu, sef Cronfa Gymdeithasol Ewrop, yr Is-adran Amgueddfeydd, Archifau a Llyfrgelloedd, yr Adran Gwaith a Phensiynau, y Grant Plant a Chymunedau a Llywodraeth Cymru. Mae'r ffrydiau ariannu yn galluogi darparu'r Rhaglenni Cymunedau am Waith, Cymunedau am Waith a Mwy, Gwaddol a Chyfuno.

Yr unigolyn yw blaenoriaeth pob rhaglen, a’i anghenion wrth wraidd y modelau cyflawni. Bydd unigolion yn cael y cymorth canlynol gan y Mentoriaid.

· Mentora un ac un gan ddefnyddio amrywiaeth o dechnegau
· Cynllun Datblygiad Personol
· Nodi rhwystrau, nodau ac uchelgeisiau
· Adolygiadau rheolaidd a monitro parhaus
· Cymorth i fanteisio ar gyfleoedd cyflogaeth a lleoliadau
· Creu a gwella CV a pharatoi ar gyfer cyfweliadau
· Cyllid i gael cymorth i oresgyn rhwystrau
· Cael mynediad at gyrsiau hyfforddi

Mae'r Swyddogion Ymgysylltu â Chyflogwyr yn gweithio gyda busnesau ac yn paru unigolion â'r rolau y gall busnesau a sefydliadau eu cynnig. Y prif ffocws yw:
· Cysylltu â busnesau sy'n recriwtio ar hyn o bryd a thrafod eu hanghenion recriwtio. Cael gwybod a ydynt yn fodlon cynnig lleoliadau profiad gwaith yn ogystal ag edrych ar ein cleientiaid at ddibenion recriwtio. Esbonio manteision ein rhaglen iddynt gan gynnwys cymorth yn y gweithle, cymorth hyfforddiant ychwanegol, talu am gostau teithio os oes angen, talu am gost cyfarpar diogelu personol ac ati
· Cynnig cymorth gan gynnwys rhannu swyddi gwag cyfredol ar ein tudalen FB, trafod gyda rhwydwaith o fentoriaid a’r tîm marchnata
· Creu llythyr newyddion wythnosol sy'n tynnu sylw at y swyddi gwag a nodwyd yn ystod yr wythnos honno
· Cynnig cymorth i fusnes lle bo angen, gan gynnwys trefnu cyfweliadau a threfnu teithio i gleientiaid
· Cynnig cymorth i gleientiaid drwy roi cymaint o wybodaeth gefndir cyn cyfweliadau ynglŷn â'r cwmni y maent yn gwneud cais iddo 
· Cymorth i lunio CV os oes angen, gan wneud y CV yn berthnasol i'r swydd wag
· Darperir cymorth i'r busnes o'r cam atgyfeirio a'r cam cyfweld. 
· Cyswllt cyson â'r busnes os yw unigolyn ar leoliad.

Cymunedau am Waith

[bookmark: _Hlk64973259][image: ]Rhaglen Llywodraeth Cymru yw Cymunedau am Waith (C4W) a ariennir gan yr UE i fynd i'r afael â thlodi drwy gyflogaeth gynaliadwy sy'n darparu mentora a chymorth cyflogaeth dwys. Rhaglen wirfoddol yw Cymunedau am Waith i helpu'r oedolion hynny sydd bellaf i ffwrdd o'r farchnad lafur i gael gwaith. Canolbwyntia'r rhaglen ar ein cymunedau mwyaf difreintiedig, ac mae’n rhoi cymorth, arweiniad a hyfforddiant un-i-un. Gall y rhaglen gynnig cymorth yn y gymuned, hyfforddiant, cyllid goresgyn rhwystrau i helpu pobl i gael hyfforddiant neu gyflogaeth a gweithio ochr yn ochr â sefydliadau partner allweddol. Bydd y rhaglen yn canolbwyntio ar leihau nifer y bobl ifanc 16–24 oed Nad ydynt mewn Addysg, Cyflogaeth na Hyfforddiant (NEET) a chynyddu cyflogadwyedd oedolion economaidd anweithgar a di-waith hirdymor sydd â rhwystrau cymhleth rhag cyflogaeth. Mae'r tîm yn gweithio ar sail allgymorth ar draws Cymunedau, gyda chanolfannau yn Llanelli a Rhydaman.

Cymunedau am Waith a Mwy (Grant Plant a Chymunedau)

Prif flaenoriaeth y rhaglen yw lleihau nifer yr unigolion sy'n ddi-waith drwy gynnig cymorth personol, gan ganolbwyntio ar Ardal Llanelli. Bydd rhaglen Cymunedau am Waith a Mwy [image: ]yn creu seilwaith a fydd yn cynnig pecyn cyfannol o gymorth i unigolion i ddiwallu eu hanghenion. Estynnir cymorth y tu hwnt i'r ffiniau presennol i gynnwys unigolion nad ydynt yn gymwys am gymorth drwy raglenni Cymunedau am Waith, Pace neu raglenni rhanbarthol eraill Cronfa Gymdeithasol Ewrop (ESF). Cyflwynir y rhaglen ledled Sir Gaerfyrddin a bydd yn gweithio gyda'r unigolion sydd bellaf i ffwrdd o'r farchnad lafur sy'n wynebu rhwystrau rhag cyfranogiad. Cyflawnir hyn drwy'r canlynol:
Creu cyfleoedd a fydd yn uwchsgilio unigolion drwy sgiliau sylfaenol a chymorth hyfforddiant galwedigaethol, sesiynau blas ar waith, lleoliadau a chymorth i sicrhau hyfforddiant a swyddi cynaliadwy. Mae'r model cyflawni a ddewiswyd ar gyfer y rhaglen yn cydredeg â Strategaeth Symud Cymru Ymlaen Llywodraeth Cymru ac mae'n adlewyrchu'r ymrwymiad i ail-lunio cymorth cyflogadwyedd.
Cymunedau am Waith a Mwy (Gwarant i Bobl Ifanc) 
Defnyddir yr arian i ehangu'r tîm i sicrhau ein bod yn cyrraedd [image: ]ardaloedd daearyddol ehangach ledled Sir Gaerfyrddin, gan ganolbwyntio ar gefnogi Pobl Ifanc. Bydd y tîm yn canolbwyntio ar Rydaman, Caerfyrddin a'r ardaloedd gwledig. Ceir dull cyfunol o gyflenwi a fydd yn cynnwys hyfforddiant ar-lein, apwyntiadau digidol a galwadau ffôn. Pan godir y cyfyngiadau, byddwn wedyn yn ailddechrau cyflenwi wyneb yn wyneb gyda phresenoldeb mewn lleoliadau allgymorth ledled y Sir. Bydd y ddarpariaeth yn canolbwyntio ar ddull tîm ardal.

Defnyddir y gronfa hyfforddiant a rhwystrau i gefnogi unigolion sy'n wynebu rhwystrau rhag cael hyfforddiant. Bydd pob unigolyn yn cael cymorth dwys gan Fentor, a fydd yn cwblhau cynllun hyfforddi gydag ef neu hi. Bydd hyn yn helpu i sefydlu nodau a sicrhau bod yr hyfforddiant cywir yn cael ei roi i'w cefnogi i gael gwaith.
Rhaglen y Gronfa Waddol
Gweledigaeth y Rhaglen yw "mynd i'r afael â thlodi drwy wneud popeth o fewn ein gallu i'w atal drwy helpu pobl i gael gwaith a gwella bywydau'r rhai sy'n byw mewn tlodi". [image: \\ntcarmcc\cfp\Economic Development\Communities 1st Cluster\Administration\ANDREA'S C4W+ FILE\Logos\GD5436 - Legacy Programme  Logo-01.jpg]Nodau rhaglen y Gronfa Waddol yw cefnogi unigolion sydd bellaf i ffwrdd o'r rhaglen gyflogaeth a chyfrannu at Gynllun Cyflogadwyedd Llywodraeth Cymru, drwy weithio gyda phartneriaid allweddol a Rhaglenni Llywodraeth Cymru i greu cyfleoedd i unigolion gael cymorth cyflogadwyedd.
Bydd unigolion sy'n byw yn y cymunedau mwyaf difreintiedig yn Sir Gaerfyrddin yn gymwys. Rhoddir blaenoriaeth i'r ardaloedd sydd â statws Cymunedau am Waith. Bydd tri phrosiect allweddol yn cael eu cyflenwi drwy'r rhaglen. Cynlluniwyd pob prosiect i helpu unigolion i oresgyn rhwystrau sy'n eu hatal rhag cael cymorth cyflogadwyedd. Bydd y rhaglen yn cael ei hariannu am flwyddyn, ac unigolion sy'n bwriadu dychwelyd i’r gwaith neu ddechrau gweithio o fewn blwyddyn fydd yn gymwys.
Bydd y blaenoriaethau allweddol fel a ganlyn:
· Lleihau'r bwlch diweithdra oed gweithio a chyfraddau anweithgarwch economaidd rhwng Cymru a chyfartaledd y DU
· Lleihau'r bwlch rhwng Cymru a gweddill y DU ar bob lefel cymhwyster
· Rhoi cymorth i helpu i leihau nifer y bobl ifanc NEET nad ydynt mewn addysg, cyflogaeth na hyfforddiant
· Cefnogi unigolion y mae COVID wedi effeithio arnynt
· Cefnogi unigolion sydd wedi’u rhoi ar ffyrlo, sy’n ddi-waith, sydd mewn contract dim oriau/oriau isel, neu unigolion a rwystrir o ganlyniad i anableddau
· Cefnogi unigolion i fanteisio ar gyfleoedd hunangyflogaeth

Yn unol â Model Cynllun Cyflogadwyedd Llywodraeth Cymru, bydd y canlynol yn cael eu cyflenwi: 
· Cyflenwi'r Rhaglen Sgiliau ar gyfer Cyflogaeth drwy weithio gyda'r Partneriaethau Sgiliau Rhanbarthol, i nodi meysydd twf a sgiliau gofynnol ar gyfer y farchnad lafur.
· Yn unol â Chynllun Cyflogadwyedd Llywodraeth Cymru, cyflwyno'r Rhaglen Hyrwyddo Ffordd Gadarnhaol o Fyw i unigolion lle mae llesiant corfforol a meddwl gwael yn rhwystro cyflogaeth.
· Gweithio gyda phartneriaid i ymgysylltu ag unigolion nad ydynt yn defnyddio gwasanaethau cyflogadwyedd drwy waith allgymorth penodol a chyflenwi prosiectau.
· Darparu dull unigol o gefnogi, ac atebion pwrpasol i'r rhai mwyaf anghenus.

[image: ]Cyfuno
Prif flaenoriaeth y rhaglen yw cefnogi unigolion sy'n byw yn yr ardaloedd mwyaf difreintiedig ledled Sir Gaerfyrddin drwy gyflwyno rhaglen sy'n cyfrannu at fynd i'r afael â thlodi drwy Ddiwylliant. Mae'r rhaglen wedi croesawu'r argymhellion yn adroddiad Diwylliant a Thlodi'r Farwnes Andrews. Mae cydweithio'n hanfodol i gyflawni'r rhaglen, gyda strwythurau strategol allweddol ar waith i gefnogi'r gwaith o gyflawni ar lefelau lleol. Rhoddir blaenoriaeth i gyflawni'r rhaglen yn yr ardaloedd mwyaf difreintiedig ledled Sir Gaerfyrddin, gyda phwyslais ar ardaloedd daearyddol Cymunedau am Waith. Mae'r cyllid wedi galluogi recriwtio Swyddog Diwylliannol rhan-amser i gefnogi hwyluso'r rhaglen.
Y ffocws yn Sir Gaerfyrddin fydd uwchsgilio unigolion drwy greu cyfleoedd a fydd yn gwella eu ffyniant, eu haddysg a'u llesiant. Yn Sir Gaerfyrddin mae cyflawni'r prosiectau yn cydredeg â saith canlyniad strategol allweddol yr Is-adran Amgueddfeydd, Archifau a Llyfrgelloedd:
· Cefnogi'r Blynyddoedd Cynnar a Dysgu fel Teulu
· Ennill cymhwyster
· Gwirfoddoli rheolaidd fel llwybr at waith
· Gwell sgiliau digidol
· Cwblhau lleoliad profiad gwaith
· Gwell agwedd at ddysgu ffurfiol
· Gallu rheoli eu llesiant meddwl a'u hiechyd corfforol yn well





Mae'r canlyniadau wedyn yn cyfrannu at fframwaith Llywodraeth Cymru ar gyfer Deddf Llesiant Cenedlaethau'r Dyfodol.

